
ZINEMA HAUR, GAZTE ETA HELDUENTZAT EGITASMOAREN
KONTRATAZIOA

— PRESKRIPZIO TEKNIKOEN PLEGUA -

ZERBITZUAK KOORDINATZEKO ZUZENDARITZA
NAGUSIA

EUSKARAREN ERABILERA SUSTATZEKO ETA
NORMALIZATZEKO ZERBITZUA

ARLO SUSTATZAILEA

ESPEDIENTE KODEA 2026ZAUNO0005

. Kontratuaren xedea

Kontratu honen helburu nagusia da Zinema haur, gazte eta helduentzat egitasmoa garatzeko
hainbat lan kontratatzea, plegu administratiboetan eta plegu honetan ezarritako baldintzen
arabera.

. Kontratua egikaritzeko epea

Zinema haur,gazte eta helduentzat egitasmoa 2026ko udaberri, negu eta udazken partean
egingo denez, kontratua indarrean egongo da sinatu eta hurrengo egunetik 2026ko
abenduaren 3 1ra bitartean.

. Zinema haur eta gazteentzat egitasmoaren helburu nagusia

Irungo Udaleko Euskararen Erabilera Sustatzeko eta Normalizatzeko Zerbitzuaren helburu
eta ekintzekin bat eginez, helburu nagusi hau du egitasmoak: haur, gazte eta helduei
zuzendutako euskarazko filmak txertatzea Irungo zinemako kartelera komertzialetan,
euskarazko kultur produktuen kontsumoa indartzeko.

. Kontratatu nahi diren lanak

Ondorengo hauek dira enpresa esleipendunak kontratua indarrean dagoen bitartean egingo
dituen lanak:

4.1.Enpresak Ocine Mendibil zinema komertzialetako 3 zenbakidun aretoa utziko dio
Irungo Udalari, 245 ikuslerentzat tokia duen aretoa, hain zuzen ere. Zinema haur,
gazte eta helduentzat egitasmoaren baitan 20 saio egingo dira guztira; hori horrela,
enpresak 20 alditan lagako dio aretoa Irungo Udalari.

4.2 Irungo Udalak zehaztuko ditu kontratatzen diren zerbitzuak emateko datak zein diren,
eta enpresa esleipendunari jakinaraziko dizkio, behin kontratua sinatu eta 2 asteko
epean.

20 saioak data eta ordutegi horietan egingo dira:

e Martxoak 29, 16:00¢etan.
e Apirilak 19, 18:00etan.
Apirilak 26, 16:00etan.
Maiatzak 10, 16:00etan.
Maiatzak 17, 16:00etan.
Maiatzak 24, 18:00¢tan.
Ekainak 7, 16:00etan.
Ekainak 14, 16:00etan.
Ekainak 21, 16:00etan.
Irailak 13, 18:00etan.
Irailak 20, 16:00etan.
Urria 4, 16:00etan.
Urriak 25, 16:00etan.
Azaroak 8, 18:00etan.
Azaroak 15, 16:00etan.
Azaroak 22, 16:00etan.
Abenduak 13, 16:00etan.
Abenduak 20, 18:00etan.
Abenduan beste bi saio (zehazteke)

4.3.Enpresaren ardura izango da filmak behar bezala proiektatzeko behar diren baliabide
tekniko eta pertsonalak Irungo Udalaren esku jartzea: proiekzio zerbitzua, areto
zaintza, garbiketa, sarreren kontrola eta kudeaketa, komunikazioa enpresaren
euskarrietan.

Sarrerak doakoak izango dira eta horien eskuratzea eta kontrola horrela egingo da:
Irungo Udal Atarian egongo dira eskuragarri eta saio bakoitzean sarrera guztiak
hartuko ez balira, Irungo udalak erabakiko du non eta nola banatu. Horretarako,
enpresako langileek Internet bidez hartutako sarreren kontrolaz arduratuko dira; hau
da, aretoen kanpoaldean -sarreran-, eskatzaileen gonbidapen digitalak egiaztatuko
dituzte.

4.4 Sarreren banaketan, kontrolean eta jendaurrean arituko diren langileek gutxiengo
euskara maila bat izan beharko dute, bertaratzen diren guztiei zerbitzua euskaraz
emateko. Areto zaintzan jardungo duten langileek ere gutxiengo maila bat izan
beharko dute euskaraz.

4.5.Enpresak bere gain hartuko ditu argindar, ur, berogailu edo instalakuntzen
funtzionamendurako gastuak.

4.6.Enpresako langileen ardurapean egongo da aretora sartzen diren erabiltzaileen
kontrola eramatea eta saio bakoitzeko asistentzia datuak biltzea. Egitasmoa bukatzen
denean, enpresak Irungo Udalari emango dizkio datu horiek, beranduenez, azken
saioa pasatu eta bi astera.

4.7 Enpresak aholkularitza zerbitzua eskainiko dio Irungo Udalari, programatu daitezkeen
filmen kalitatearen eta egokitasunaren inguruan, lehen proiekzioak egiten hasi
aurretik.

4.8.Pelikula bakoitzaren aurretik ez da proiektatuko helburu komertzialen bat izan
dezakeen iragarkirik. Dena den, kasua balitz, enpresak proiektatu egin beharko ditu
Udalak eskatutako promozio bideoak (Euskaraldia edo antzeko egitasmoenak).

4.9. Enpresak ardura izango du zine egitasmoaren zabalkundean. Hala, enpresak Udalak
bidalitako kartel digitalak jarri beharko ditu jendaurrean ikusgai (kartelera digitalean),
eta film proiekzio bakoitzaren hasieran, publikoa sartu bitartean, pantailan jarriko du
egitasmo osoaren programazioa. Horrez gain, haien agendan txertatu beharko ditu
Udalak programatutako filmak.

5. Udalaren betebeharrak

5.1.Irungo Udalaren ardura izango da pelikulen banatzaileekin egin beharreko kudeaketa
lana egitea. Enpresa esleipendunak, ordea, erraztasun guztiak jarriko ditu pelikulen
garraioan laguntza emateko; pelikulen bidalketa era digitalean egingo bada, enpresak
izango du film horiek deskargatzeko ardura. Pelikulen zintak era fisikoan garraiatu
behar badira, banatzaileek enpresaren helbidera bidaliko dituzte, eta proiekzioak
amaitutakoan, enpresak bueltan bidaliko ditu.

5.2.Udalak ardura izango du zine egitasmoaren zabalkundean eta enpresari bidaliko
dizkio kartel digitalak.

6. Enpresa esleipendunaren betebeharrak

6.1.Indarrean izango ditu dagozkion aseguruak eta segurtasun neurriak. Hori horrela,
enpresa izango da bere instalakuntzen barruan gerta litezkeen istripuen eta ezbeharren
erantzulea.

6.2.Programa garatzerako garaian, 4. Ataleko 4.1. eta 4.2. puntuak moldagarriak izan
daitezke, moldaketa horiek Udalaren ekimenez sortzen badira edo Udalaren
adostasuna badute.

6.3.Baliabide material eta tekniko guztiak jarri beharko ditu kontratuan adostutako 20
zinema emanaldiak baldintza egokietan egin ahal izateko. Enpresak sortutako
eragozpenen ondorioz saioren bat bertan behera geratuz gero, bi aukera izango ditu
Irungo Udalak: saio hori egiteko beste data bat adostea, edo fakturan saio horri
dagokion deskontua eskatzea.

6.4.Ez ditu zabalduko kontratatuko diren zerbitzuei buruzko datuak.

6.5.Emakumeen eta gizonen arteko berdintasuna sustatzeko neurriak aplikatuko ditu. Ildo
horretan, ez du hizkuntza modu sexistan erabiliko, eta komunikazio euskarriren bat
erabiltzen badu, emakumeen eta gizonen presentzia orckatua eta ez-estereotipatua
bermatu beharko ditu.

6.6.Irungo Udaleko Euskararen FErabilera Sustatzeko eta Normalizatzeko Zerbitzuak
deitutako bilera guztietan parte hartu beharko du. Bilera horiek Euskara Arloko
bulegoetan egingo dira.

6.7.Enpresa esleipendunak ingurumenarekiko eta baliabide naturalekiko errespetuz
jokatuko du uneoro.

